
 

 
 

.ᓄᓇᕗᑦ ᑐᓐᖓᕕᒃ ᑎᒥᖓᑦ 
 

ᓯᕗᓕᖅᑏᑦ ᐊᑭᓕᖅᓱᖅᑕᐅᓂᖏᓄᑦ ᐊᑐᐊᒐᖅ 
EXECUTIVE COMPENSATION POLICY 

 
ᐊᖏᕈᑕᐅᔪᖅ ᑲᑎᒪᔨᓄᑦ ᓯᑉᑎᒻᕙ 2007 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᐅᒃᑑᐱᕆ 2010 
 
I. ᐊᐅᓚᓂᕆᖃᑦᑕᖅᓯᒪᔭᖏᓐᓄᑦ ᐃᓱᒪᒃᓴᖅᓯᐅᕈᑎᒃᓴᑦ 
 
ᑐᙵᕕᒃᑯᑦ ᓯᕗᓕᖅᑎᖏᑕ ᑲᑎᒪᔨᕋᓛᖏᑦ ᐅᑯᐊᖑᓂᐊᑐᑦ ᑐᙵᕕᒃᑯᑦ ᐊᖏᔪᖅᑳᖓ ᐊᒻᒪ ᐱᖓᓱᑦ 
ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᖏᔪᖅᑳᖏᑦ. ᑐᙵᕕᒃᑯᑦ ᒪᕐᕉᒃ ᐊᖏᔪᖅᑳᑉ ᑐᒡᓕᖏᒃ 
ᐃᓚᒋᔭᐅᔾᔮᔪᓐᓃᖅᑑᒃ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ. ᐊᖏᔪᖅᑳᑉ ᐊᒻᒪ ᐊᖏᔪᖅᑳᑉ ᑐᒡᓕᖏᒃ  
ᓂᕈᐊᖅᑕᐅᓯᒪᒻᒪᑕ ᐃᓄᓕᒫᓄᑦ ᓄᓇᕗᓕᒫᒥ ᐋᖅᑭᑦᑕᐅᓯᒪᓪᓗᓂ ᖃᓄᑎᒋ 
ᓂᕈᐊᖅᑕᐅᓯᒪᕕᖃᕐᓂᐊᕐᓂᖏᓐᓂᒃ. ᐊᖏᔪᖅᑳᖅ ᓂᕆᐅᒋᔭᐅᔪᖅ ᓂᕈᐊᖅᑕᐅᓯᒪᓂᖓᓂ 
ᐃᖅᑲᓇᐃᔭᕐᓂᐊᕐᓂᖓ ᑐᓐᖓᕕᒃᑯᑦ ᐊᓪᓚᕝᕕᖏᓐᓂ ᐃᖃᓗᓐᓂ, ᐊᒻᒪᓗ ᓂᕆᐅᒋᔭᐅᒐᔪᑦᑐᑦ ᓅᒐᔭᕆᐊᖏᑦ 
ᓄᓇᒥᓐᓂᒃ ᐱᓕᕆᐊᒃᓴᒥᓂᒃ ᐱᓕᕆᔭᖅᑐᕐᓗᑎᒃ. ᖃᓄᐃᑲᐃᓐᓇᓲᖑᓂᖅ ᐱᔾᔪᑕᐅᓪᓗᓂ ᓂᕈᐊᖅᑕᐅᓯᒪᓂᖓ 
ᖃᓄᐃᒋᔭᐅᓐᖏᓚᑦ ᓯᕗᓕᖅᑎᐅᖃᑕᐅᔪᑦ ᐊᖏᕐᕋᕆᔭᒥᓂᒃ ᐋᖅᑭᐅᒪᑦᓯᒍᓐᓇᕐᓂᖓ ᐊᒻᒪᓗ 
ᓄᓇᒋᔭᒥᓅᖓᑲᐃᓐᓇᖃᑦᑕᕐᓂᖓᑦ. 
 
ᐃᒪᓐᓇ ᐱᔪᒥᓇᕐᒪᑦ ᑐᓐᖓᕕᒃᑯᓐᓄᑦ ᑲᔪᖏᖅᓴᐃᓂᕐᒥᒃ ᐊᔪᓐᖏᑎᑕᐅᔪᓄᑦ ᓂᕈᐊᒐᑦᓴᐅᓂᕐᒧᑦ 
ᐃᓚᐅᖁᓪᓗᖏᑦ ᓂᕈᐊᕐᓂᐅᔪᓄᑦ ᐊᒻᒪᓗ ᐱᔨᑦᓯᖅᑎᐅᓂᕐᒥᒃ ᐊᖏᔪᖅᑳᖅ ᐊᒻᒪ ᐊᖏᔪᖅᑳᑉ ᑐᒡᓕᖏᒃ, 
ᐊᒻᒪᓗ ᐊᑭᓕᖅᓱᖅᑕᐅᓂᖏᑦ ᓈᖕᒪᑦᑎᑕᐅᒋᐊᖃᕐᓂᖏᑦ ᑖᑦᓱᒧᖓ ᐃᓱᒪᒃᓴᖅᓯᐅᕈᑎᒧᑦ. 
 
ᑐᓐᖓᕕᒃᑯᑦ ᓈᖕᒪᑦᑐᒥᒃ ᐊᑭᓕᖅᓱᐃᔭᕆᐊᖃᕐᒪᑕ ᓄᖅᑲᓂᐊᖅᑐᓄᑦ ᐃᒃᓯᕙᐅᑕᐅᖃᑕᐅᔪᑦ 
ᐃᓕᓴᕆᔭᐅᒍᑎᖏᓐᓂᒃ ᐱᔨᑦᓯᖅᓯᒪᓂᖏᓐᓂᒃ ᑐᓐᖓᕕᒃᑯᓐᓂ ᐊᒻᒪᓗ ᐊᑎᖃᖃᑕᐅᔪᓂᒃ, ᐊᒻᒪᓗ 
ᐃᑲᔪᖅᑕᐅᔾᔪᑎᒋᓗᓂᒋᑦ ᓱᖏᐅᑎᔭᕆᐊᖃᕐᓂᖏᓐᓄᑦ ᐃᓅᓯᕆᔭᒥᓄᑦ. 
 
ᐊᑐᐊᒐᖅ ᐊᒃᑐᐊᖏᓚᖅ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᐃᓂᖃᖃᑕᐅᔪᓄᑦ ᓯᕗᓪᖅᑏᑦ ᑲᑎᒪᔨᕋᓛᖏᓐᓄᑦ 
ᐅᕝᕙᓗᓐᓃᑦ ᑲᑎᒪᔨᖁᑎᖏᓐᓄᑦ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ. ᑖᒃᑯᐊ ᐃᓚᒋᔭᐅᔪᑦ 
ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᐅᑎᖅᑎᑦᓯᕕᐅᔪᓐᓇᖅᑐᑦ ᐊᑭᓕᖅᓱᑕᖏᓐᓄᑦ ᐃᓗᐊᓂ ᑐᙵᕕᒃᑯᑦ 
ᐊᐅᓪᓚᓂᕐᒧᑦ ᐊᑐᐊᒐᖓᑕ ᐊᒻᒪᓗ ᐊᑭᓕᖅᑕᐅᓗᑎᒃ ᑐᙵᕕᒃᑯᑦ ᑲᑎᒪᔨᐅᔾᔪᓯᐊᒧᑦ ᐊᑐᐊᒐᖓᑎᒍᑦ 
ᑐᙵᕕᒃᑯᓐᓄᑦ ᐱᓕᕆᖃᑕᐅᑎᓪᓗᒋᑦ.  
 
ᐃᓛᒃᑰᖓᓂᖏᑦ 111-ᒥ V11-ᒧᑦ ᐊᑐᐊᒐᐅᑉ ᐊᒃᑐᐊᖏᑦᑐᖅ ᑐᙵᕕᒃᑯᑦ ᐊᖏᔪᖅᑳᖓᑕ ᑐᒡᓕᖏᓐᓄᑦ.  
 
II. ᑮᓇᐅᔾᔭᒃᓴᐅᑏᑦ ᐃᑲᔫᑏᓪᓗ - ᐊᖏᔪᖅᑳᑉ ᑐᒡᓕᖏᓐᓄᑦ 

1. ᐊᖏᔪᖅᑳᑉ ᑐᒡᓕᖏᒃ ᐊᑭᓕᖅᑕᐅᖃᑦᑕᓂᐊᖅᐴᒃ ᑕᖅᑭᑕᒫᑦ (ᐲᔭᖅᑕᐅᒋᐊᓖᑦ ᒪᓕᒡᓗᒋᑦ), 

ᒪᓕᒡᓗᑎᒃ ᒥᑭᓂᖅᐹᖓ ᐅᓪᓗᐃᑦ ᑕᓪᓕᒪᓄᑦ ᐃᖅᑲᓇᐃᔭᕐᓂᖓ ᑕᖅᑭᑕᒫᑦ ᑐᙵᕕᒃᑯᓐᓄᑦ, 
ᖃᑦᓯᐅᓂᖓ ᐋᖅᑭᒃᑕᐅᓯᒪᓗᓂ ᑲᑎᒪᔨᓄᑦ ᐅᕝᕙᓘᓐᓃᑦ ᓯᓄᓕᖅᑏᑦ ᑲᑎᒪᔨᕋᓛᖏᓐᓄᑦ. 
 

2.1    ᐱᓕᕆᐊᖏᓐᓄᑦ ᐅᓪᓗᐃᑦ ᑕᓪᓕᒪᑦ ᐅᖓᑖᓄᑦ, ᐊᖏᔪᖅᑳᑉ ᑐᒡᓕᖏᒃ ᐊᑭᓕᖅᑕᐅᕙᓐᓂᐊᖅᐴᒃ 
ᑲᑎᒪᔨᐅᔾᔪᓯᐊᒥᒃ ᐊᑭᖓ ᐋᖅᑭᒃᑕᐅᓯᒪᓗᓂ ᑲᑎᒪᔨᓄᑦ ᐅᕝᕙᓘᓐᓃᑦ ᓯᕗᓕᖅᑏᑦ 
ᑲᑎᒪᔨᕋᓛᖏᓐᓄᑦ.  
 

III. ᑮᓇᐅᔾᔭᒃᓴᐅᑏᑦ ᐃᑲᔫᑏᓪᓗ - ᐊᖏᔪᖅᑳᖅ 
 

1. ᑮᓇᐅᔾᔭᒃᓴᐅᑎᖏᑦ ᐊᖏᔪᖅᑳᑉ ᐋᖅᑭᒃᓯᒪᓂᐊᑐᖅ ᖃᑦᓯᐅᓂᖓ ᐊᖏᓂᖅᐹᖓᓂᒃ ᒫᓐᓇ 
ᑐᙵᕕᒃᑯᑦ ᑮᓇᐅᔾᔭᒃᓵᓄᑦ ᐊᖅᑭᒃᓯᒪᔭᖏᑦ ᐃᓂᒋᔭᐅᔪᓄᑦ ᐅᕝᕙᓘᓐᓃᑦ ᖃᑦᓯᐅᓂᖓ 
ᐃᓱᒪᓕᐅᕈᑕᐅᓯᒪᓗᓂ ᑲᑎᒪᔨᓄᑦ.  

2. ᑮᓇᐅᔾᔭᒃᓵᖓ ᐋᖅᑭᒋᐊᖅᑕᐅᔪᓐᓇᓂᐊᑐᖅ ᒪᓕᒡᓗᑎᒃ ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ ᐃᐳᕈ 1-
ᖑᓕᕋᐃᒃᐸᑦ ᐊᕐᕌᒍᑕᒫᑦ ᒪᓕᒡᓗᒋᑦ ᓯᕗᓕᖅᑏᑦ ᑲᑎᒪᔨᕋᓛᖏᑕ ᐃᓱᒪᓕᐊᖏᑦ. 

3. ᑮᓇᐅᔾᔭᒃᓵᖓ ᐊᖏᔪᖅᑳᑉ ᕿᒥᕐᕈᔭᐅᖃᑦᑕᓂᐊᖅᐳᑦ ᐊᕐᕌᒍᑦ ᑕᓪᓕᒪᑦ ᐊᓂᒍᕋᐃᒃᐸᑕ ᐃᒻᒥᒃᑰᖅᑐᒧᑦ 
ᐊᑐᖅᑕᐅᔪᒪᔪᒧᑦ ᑲᑎᒪᔨᓄᑦ, ᐊᒻᒪᓗ ᑐᙵᕕᒃᑯᑦ ᐃᓚᒋᔭᐅᔪᓄᑦ (ᑕᐃᒪᐃᑦᑕᕆᐊᖃᕈᓂ). 

4. ᐊᖏᔪᖅᑳᖅ ᐃᑲᔫᓯᐊᖅᑖᖃᑦᑕᓂᐊᖅᐳᑦ ᑐᙵᕕᒃᑯᑦ ᐃᖅᑲᓇᐃᔭᖅᑎᖏᑎᑐᑦ (ᐃᓱᖃᖏᑦᑐᒥᒃ), 
ᐅᑭᐅᖅᑕᖅᑐᒦᒍᑎᖓ, ᓄᓇᓕᓐᓃᒍᑎᖓ, ᕿᑲᕈᓯᐊᖓ (ᒪᓕᒡᓗᒍ ᓄᓇᓕᒃ ᐊᖏᕐᕋᖃᕐᕕᒋᔭᖓ), 
ᓇᒡᓕᐅᒃᑯᒫᕈᑏᑦ ᐊᒻᒪ ᓄᖅᑲᕈᑎᓄᑦ. 
 

 
III. ᓄᖅᑲᐸᓪᓕᐊᔪᓄᑦ ᐃᑲᔫᑏᑦ - ᐊᖏᔪᖅᑳᖅ 
 

5. ᑐᙵᕕᒃᑯᑦ ᐊᖏᔪᖅᑳᖓ ᑐᓂᔭᐅᔭᕆᐊᓕᒃ ᓄᖅᑲᐸᓪᓕᐊᔪᓄᑦ ᐃᑲᔫᑎᓂᒃ ᓄᖅᑲᕐᓂᐊᓕᖅᑲᑦ 
ᓂᕈᐊᖅᑕᐅᓯᒪᕕᖕᒥᓂ. 

 
6. ᐅᓄᕐᓂᖏᑦ ᓄᖅᑲᐸᓪᓕᐊᔪᓄᑦ ᐃᑲᔫᑏᑦ ᓇᓗᓇᐃᖅᑕᐅᓂᐊᖅᐳᑦ  

ᓂᕈᐊᖅᑕᐅᓯᒪᓂᕆᓚᐅᖅᑕᖓᒍᑦ ᑐᓐᖓᕕᒃᑯᓐᓂ. 
 

7. ᐊᖏᓂᖅᐹᖑᔪᓐᓇᖅᑐᖅ ᓄᖅᑲᐸᓪᓕᐊᔪᓄᑦ ᐃᑲᔫᑎ ᐊᑕᐅᓯᕐᒧᑦ (1) ᐊᕐᕌᒍᒧᑦ ᑮᓇᐅᔾᔭᒃᓴᐅᑎ, 
ᓄᐊᑉᐸᓪᓕᐊᓯᒪᓪᓗᓂ ᐱᔨᑦᓯᓚᐅᕐᓂᖓᓂᒃ ᒪᕐᕉᓐᓄᑦ (2) ᐃᓗᐃᑦᑑᓐᓄᑦ 
ᓂᕈᐊᖅᑕᐅᓯᒪᓂᐅᔫᓐᓄᑦ (8 ᐊᕐᕌᒍᑦ). 

 
8. ᐊᖏᔪᖅᑳᖅ ᓂᕈᐊᖅᑕᐅᓯᒪᔪᖅ ᒪᕐᕉᒃ (2) ᐊᕐᕌᒎᒃ ᐃᓚᐃᓐᓇᖏᓐᓂ ᑐᓂᔭᐅᔭᕆᐊᓕᒃ 

ᓄᖅᑲᐸᓪᓕᐊᓂᕐᒧᑦ ᐃᑲᔫᑎᓂᒃ ᓈᓴᖅᑕᐅᓂᖏᑎᒍᑦ ᓂᕈᐊᖅᑕᐅᓯᒪᓂᕆᓚᐅᖅᑕᖓ. 
 

9. ᐊᖏᔪᖅᑳᖅ ᓄᖅᑲᖅᑐᑦ ᓂᕈᐊᖅᑕᐅᓯᒪᓂᕐᒥᓂᒃ ᐃᓱᒪᖅᓱᖅᑐᑎᒃ ᓂᕈᐊᖅᑕᐅᓯᒪᓪᓗᑎᒃ ᓱᓕ, 
ᐅᕝᕙᓘᓐᓃᑦ ᓄᖅᑲᖁᔭᐅᔪᑦ ᑲᑎᒪᔨᓄᑦ, ᑐᓂᔭᐅᔪᓐᓇᖏᑦᑐᑦ ᓄᖅᑲᐸᓪᓕᐊᓂᕐᒧᑦ ᐃᑲᔫᑎᓂᒃ. 
ᑲᑎᒪᔩᑦ ᐃᒪᐃᒍᓐᓇᖅᑐᑦ, ᐃᓱᒪᖅᓱᕐᓗᑎᒃ, ᓂᕈᐊᕐᓗᑎᒃ ᑐᓂᓯᔪᒪᒍᑎᒃ ᓄᖅᑲᐸᓪᓕᐊᓂᕐᒧᑦ 
ᐃᑲᔫᑎᓂᒃ, ᐅᕝᕙᓘᓐᓃᑦ ᐃᓚᐃᓐᓇᖏᓐᓂᒃ ᑖᒃᑯᐊ, ᐊᖏᔪᖅᑳᖅ ᓄᖅᑲᖅᑐᖅ ᖃᓂᒪᓂᖅ 
ᐱᔾᔪᑎᒋᓗᒍ ᐅᕝᕙᓘᓐᓃᑦ ᐊᓯᐊᖏᓐᓄᑦ ᐱᔭᕆᐊᖃᖅᓱᕆᔭᐅᑉᐸᑦ ᓈᖕᒪᒋᔭᐅᓗᓂ ᑲᑎᒪᔨᓄᑦ. 

 
IV. ᓇᔪᒐᑦᓴᑦ/ᑐᔪᕐᒥᕖᑦ - ᐊᖏᔪᖅᑳᖅ 

10. ᐊᖏᔪᖅᑳᖅ ᐊᖏᕐᕋᖃᖅᐸᑦ ᓄᓇᒋᔭᓕᒃ ᐊᓯᐊᓂ ᐃᖃᓗᐃᑦ (ᐃᓚᒋᓪᓗᒍ ᓂᐊᖁᓐᖒ) 

ᓄᓇᓕᒻᒥ ᐃᓂᒋᔭᕆᐊᓕᖓᓂ ᐱᓕᕆᕕᒋᔭᐅᓂᐊᖅᑐᖅ ᓇᔪᒐᑦᓴᖃᖅᑎᑕᐅᔭᕆᐊᓕᒃ 
ᐊᑭᓕᖅᓱᖅᑕᐅᔪᒥᒃ ᑐᓐᖓᕕᒃᑯᓐᓂᒃ, ᐅᕝᕙᓘᓐᓃᑦ ᑮᓇᐅᔭᑎᒍᑦ ᐃᑲᔪᖅᑕᐅᓗᓂ ᓇᓕᒧᖏᓐᓂᒃ 
ᐊᑭᓕᖅᓱᐃᔾᔪᑏᑦ ᓂᕈᐊᖅᑕᐅᑎᓪᓗᒍ ᐊᖏᔪᖅᑳᒧᑦ. 

 
11. ᓇᔪᒐᕆᔭᐅᔪᖅ ᓂᕈᐊᖅᑕᐅᑉᐸᑦ, ᐊᑭᓕᖅᓱᕆᐊᓕᓕᒫᑦ ᐃᓚᒋᔭᐅᓗᑎᒃ ᐆᒻᒪᖅᑯᑏᑦ 

ᑐᓐᖓᕕᒃᑯᓐᓃᓐᖔᕆᐊᓖᑦ. ᓂᕈᐊᖅᓯᓂᖅ ᐊᒻᒪᓗ ᓈᖕᒪᖕᓂᖓ ᓇᔪᒐᕆᔭᐅᓂᐊᖅᑐᖅ 
ᓇᓗᓇᐃᖅᑕᐅᓂᐊᖅᐳᖅ ᐊᐅᓚᑦᓯᔨᒻᒪᕆᒻᒧᑦ. 

 
12. ᐃᑲᔪᖅᑕᐅᔾᔪᑎᑖᖔᕈᒪᔪᖃᖅᐸᑦ, ᓇᓕᒧᒋᓂᐊᖅᑕᖏᑦ ᓇᔪᒐᑦᓴᐅᔪᑦ ᐊᑭᖓᑕ 

ᓇᓗᓇᐃᖅᑕᐅᓯᒪᓗᓂ ᐊᐅᓚᑦᓯᔨᒻᒪᕆᒻᒧᑦ. 
 
13. ᐊᖏᔪᖅᑳᖅ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᑖᖃᑦᑕᑎᓪᓗᒍ, ᐆᒻᒪᖅᑯᑎᓕᒫᓄᑦ ᐊᒻᒪᓗ 

ᐋᖅᑭᐅᒪᒍᑎᒃᓴᓄᑦ ᐊᑭᓕᖅᓱᕆᐊᓖᑦ ᓇᔪᒐᕆᔭᐅᔪᒧᑦ ᑲᒪᒋᔭᒃᓴᕆᔭᖏᑦ ᐊᖏᔪᖅᑳᑉ. 
ᐆᒻᒪᖅᑯᑏᑦ ᐃᓚᒋᔭᐅᓗᑎᒃ ᐃᓱᓕᕝᕕᖃᖅᑎᑕᐅᒐᑎᒃ ᖃᐅᒻᒪᖅᑯᑏᑦ, ᐃᒥᕐᒧᑦ, ᑭᓈᓗᒻᒧᑦ ᐊᒻᒪᓗ 
ᓴᓂᓐᓄᑦ ᐊᓯᖏᓐᓄᓪᓗ ᐊᒻᒪᓗ ᐋᖅᑭᐅᒪᔾᔪᑎᓃᖃᑕᐅᔪᑦ ᐃᓱᓕᕝᕕᖃᓐᖏᓪᓗᑎᒃ 
ᐊᐳᑕᐃᔭᐃᒍᑏᑦ, ᓴᓇᔭᕆᐊᓖᑦ ᐊᒻᒪᓗ ᐋᖅᑭᒋᐊᕆᐊᓖᑦ ᐊᓯᖏᓪᓗ. 

 
14. ᐊᖏᔪᖅᑳᖅ ᐊᐅᓪᓚᕆᐊᖃᖅᐸᑦ ᐊᒻᒪᓗ ᐃᖅᑲᓇᐃᔭᕐᓗᓂ ᓇᓕᑐᐃᓐᓇᖓᓂ ᐊᖏᕐᕋᒥᓂ 

ᐊᓪᓚᕝᕕᖃᕐᕕᖓᓂᓘᓐᓃᑦ ᓄᓇᓕᒻᒥ, ᐅᑎᖅᑎᑦᓯᔪᓐᓇᖅᑎᑕᐅᓐᖏᓚᖅ ᐊᑭᓕᖅᓱᓚᐅᖅᑕᒥᓄᑦ 
ᐊᐅᓪᓚᖅᓯᒪᓂᕐᒧᑦ ᐊᑭᓕᖅᓱᕆᐊᓕᓐᓂᒃ (ᑐᔪᕐᒥᔾᔪᑎ, ᓂᕆᔾᔪᑎ, ᓂᕆᔭᑦᓴᖅ ᐅᕝᕙᓘᓐᓃᑦ 
ᓄᓇᒃᑰᔫᒧᑦ). 

 
V. ᐊᖏᕐᕋᑲᐃᓐᓇᓂᕐᒧᑦ ᐃᖏᕐᕋᔾᔪᑏᑦ - ᐊᖏᔪᖅᑳᖅ 

 
15. ᐊᖏᔪᖅᑳᖅ ᐃᖃᓗᓐᓄᑦ ᐊᐅᓪᓛᕆᐊᖃᕈᓂ ᓄᓇᖃᕐᓗᓂ ᐊᓯᐊᓂᒃ ᓄᓇᓕᒻᒥ 

ᐃᖅᑲᓇᐃᔭᕆᐊᖅᓯᒪᕕᖓᑕ, ᓄᓇᒋᓐᖏᑕᒥᓂ, ᑐᓐᖓᕕᒃᑯᑦ ᐊᑭᓕᖅᓱᐃᓂᐊᖅᐳᑦ 
ᐊᖏᔪᖅᑳᖑᓂᕐᒥᒃ ᑎᑭᓯᒪᔪᓂᒃ 12-ᓄᑦ ᐅᑎᕈᑎᖃᕐᓗᑎᒃ ᖃᖓᑦᑕᐅᑎᓂᒃ ᐊᕐᕌᒍᒥ ᐃᖃᓗᓐᓂᒃ 
ᐊᒻᒪᓗ ᓄᓇᒥᓄᑦ ᐊᐅᓪᓚᖃᑦᑕᕈᑎᒃᓴᓂᒃ. 

 
16. ᖃᖓᑦᑕᐅᑏᑦ ᐊᑐᖅᑕᐅᔭᕆᐊᓖᑦ ᑖᒃᑯᓄᖓᐃᓐᓇᖅ ᐊᒻᒪᓗ ᓇᖕᒥᓂᖏᓐᓄᑦ ᐃᓚᖏᓐᓄᑦ 

(ᓇᓗᓇᐃᖅᑕᐅᓯᒪᔪᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᖅᓯᔾᔪᑎᖏᓐᓂ, 
ᐋᖅᑭᒋᐊᖅᑕᐅᔫᒥᔭᖃᑦᑕᖅᑐᑦ ᖃᖓᑐᐃᓐᓇᖅ). ᐃᑲᔫᑏᑦ ᐊᑐᖅᑕᐅᔪᓐᓇᖏᓚᑦ ᐊᒻᒪᓗ 
ᐊᑐᖅᑕᐅᔭᕆᐊᖃᓐᖏᓚᑦ ᐃᓚᖏᓐᓄᑦ ᓇᖕᒥᓂᕆᓐᖏᑕᖏᓐᓄᑦ (ᐃᕐᖑᑕᖏᑦ, ᖃᑕᓐᖑᑎᖏᑦ, 
ᓴᑭᖏᑦ/ᓴᑭᐊᖏᑦ, ᕿᑐᕐᖓᒥᓄᑦ ᐃᖕᒥᓅᖓᔪᓐᓃᖅᑐᓄᑦ, ᐊᓯᖏᓐᓄᓪᓗ). ᐃᑲᔪᖅᑕᐅᔾᔪᑎ 
ᐃᓕᖓᓐᖏᒻᒥᔪᖅ ᐊᖏᔪᖅᑳᖅ ᐊᐅᓪᓚᑲᑦᑕᐅᑎᒋᓗᓂᒋ, ᐃᓄᑑᓗᓂ ᐃᓚᒥᓂᓪᓘᓐᓃᑦ 
ᐃᓚᖃᕐᓗᓂ, ᐊᓯᖏᓐᓄᑦ ᓄᓇᖓᑕ. 
 

VI. ᐊᐃᑉᐸᖓᓄᑦ ᐃᖏᕐᕋᔾᔪᑏᑦ - ᐊᖏᔪᖅᑳᖅ 
 

17. ᐊᐃᑉᐸᕆᔭᐅᔪᖅ ᐊᖏᔪᖅᑳᒧᑦ ᐃᒪᐃᒍᓐᓇᖅᑐᖅ, ᑐᓐᖓᕕᒃᑯᑦ ᐊᑭᓕᕐᓗᓂᐅᒃ, ᐃᓚᐅᓗᓂ 
ᐊᖏᔪᖅᑳᖅ ᐊᖏᖅᑕᐅᓯᒪᔪᒥ ᐱᓕᕆᐊᒃᓴᒥᓂ ᐊᐅᓪᓚᕈᑎᖃᖅᑎᓪᓗᒍ ᐃᓚᐅᔭᕆᐊᖃᕐᓂᖓ 
ᐊᐃᑉᐸᖓᑕ ᐅᕝᕙᓘᓐᓃᑦ ᐅᐃᓱᖓᑕ/ᓄᓕᐊᓱᖓᑕ ᓇᓗᓇᐃᖅᑕᐅᓯᒪᑉᐸᑦ ᐃᓕᓴᕆᔭᐅᓯᒪᓗᓂ 
ᐱᔭᕆᐊᖃᕋᓱᒋᔭᐅᓗᓂ ᐱᔾᔪᑕᐅᓗᑎᒃ ᒪᓕᒋᐊᓖᑦ ᐊᒻᒪᓗ ᐊᐃᑉᐸᕆᔭᐅᔪᒧᑦ 

ᐱᕚᓪᓕᕈᑕᐅᓂᐊᖅᐸᑦ ᐊᐅᓚᑕᐅᔪᒥᒃ ᐃᓚᒋᔭᐅᓂᖓ. ᐃᖏᕐᕋᔾᔪᑎ ᐊᖏᖅᑕᐅᓯᒪᔭᕆᐊᓕᒃ 
ᓯᕗᓂᐊᒍᑦ ᒪᕐᕉᓐᓄᑦ (2) ᓯᕗᓕᖅᑎᓃᖃᑕᐅᔫᓐᓄᑦ ᐅᕝᕙᓘᓐᓃᑦ ᑐᓐᖓᕕᒃᑯᑦ ᑲᑎᒪᔨᖓᓄᑦ 
(ᖏᓐᓄᑦ) ᐊᐃᑉᐸᕆᔭᐅᔪᖅ (ᔪᑦ) ᑕᕝᕙᓂᑦᓴᐃᓐᓇᖅ ᐊᐅᓪᓚᓂᐊᓐᖏᑉᐸᑦ ᐅᓪᓗᖓᓂ. 

 
(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᐅᒃᑑᐱᕆ 2010)   


